
Memoria xustificativa do  acordo de colaboración entre  a Consellería de Medio Ambiente e 

Cambio Climático e Augas de Galicia para os programas de control e vixilancia da calidade das 

augas destinadas a consumo humano, de control de emisións ao mar, de control de pequenos 

encoros e de control adicional de praguicidas do ámbito territorial da demarcación 

hidrográfica de Galicia  Costa, polo L aboratorio de Medio Ambiente de Galicia   

1. Antecedentes  

Augas de Galicia, entidade creada pola Lei 9/2010, do 4 de novembro, de augas de Galicia e regulada 

polo Decreto 32/2012, do 12 de xaneiro, polo que se aproba o seu estatuto é unha entidade pública 

empresarial do sector público autonómico de Galicia, adscrita á Consellería de Medio Ambiente e 

Cambio Climático, en virtude do Decreto 49/2024, do 22 de abril, polo que se fixa a estrutura 

orgánica das consellerías da Xunta de Galicia, con personalidade xurídica propia e plena capacidade 

de obrar para o cumprimento dos seus fins, e constitúe o medio, xunto co resto de órganos que 

integran a Administración hidráulica de Galicia, a través do cal a Comunidade Autónoma de Galicia 

exerce as súas competencias en materia de augas e obras hidráulicas.  

De conform idade  ao disposto na Lei 9/2010, do 4 de novembro e no Texto refundido da Lei de augas, 

aprobado polo Real decreto lexislativo 1/2001, do 20 de xullo , Augas de Galicia ten competencias 

para adoptar medidas de protección dos recursos hídricos e dos ecosistemas acuáticos . 

Correspóndenlle, como organismo de conca, entre outras , as  seguintes  funcións, : 

a. As actuacións necesarias para a implantación das directivas comunitarias e a normativa 

estatal, así como a coordinación co plan hidrolóxico nacional.  

b. A elaboración de estatísticas e mantemento de bases de datos en relación cos usos da auga 

e o seguimento do cumprimento dos obxectivos fixados nas directivas comunitarias, en 

particular en materia de saneamento e protección das augas.  

c. O establecemento das directrices para a elaboración, seguimento e revisión do plan 

hidrolóxico da demarcación hidrográfica de Galicia Costa, incluíndo o apoio aos procesos de 

información e participación pública.  

d. A participación na elaboración e seguimento da execución dos plans hidrolóxicos das 

demarcacións hidrográficas competencia da Administración xeral do Estado cuxo ámbito 

territorial afecte a Galicia.  

e. A análise e o control da calidade das augas, así como o seguimento dos programas de 

calidade da auga que se establezan  

Para o adecuado desenvolvemento destas competencias resulta esencial a realización de tomas de 

mostra e a análise dos parámetros asociados ás redes de control e vixilancia da calidade das augas 

destinadas ao consumo humano, ao programa de control de emisións ao mar, ao programa de 

control de pequenos encoros e ao control adicional de praguicidas da demarcación hidrográfica de 

Galicia Costa.  

Estas actuacións requiren a dispoñibilidade de medios técnicos altamente especializados, así como 

de infraestrutura analítica avanzada que permita garantir a fiabilidade, trazabilidade e calidade dos 

resultados, medios dos que non dispón actualmente Augas de Galicia en termos suficientes para 

atender de forma autónoma a totalidade das necesidades derivadas destes programas.  

Así mesmo, seguindo co disposto no artigo 20 da Lei 9/2010, do 4 de novembro, Augas de Galicia é 

competente para o establecemento de convenios ou acordos de colaboración e cooperación con 

administracións e entidades públicas para o desenvolvemento das actividades que constitúen o 

obxecto da entidade pública .  

 

Pola súa parte, a Consellería de Medio Ambiente e Cambio Climático exerce, entre outras, as 

competencias e funcións en materia de avaliación e control da incidencia que sobre o ambiente 

provoque a actividade humana, o fomento de sistemas e estratexias de corrección da dita incidencia, a 

avaliación dos efectos de determinados plans e programas no ambiente, o impulso da investigación 

ambiental e o desenvolvemento tecnolóxico e a súa posta en marcha para o logro da adecuada 

protección ambiental e o desenvolvemento de estudos e informes en materia de ambiente.  

 

Para o desenvolvemento das súas funcións a Consellería de Medio Ambiente e Cambio Climático 

conta co Laboratorio de Medio Ambiente, pertencente á  Dirección Xeral de Enerxías Renovables e 

Cambio Climático, que conforme ao disposto no punto 2.3.1.3 do artigo 11 do Decreto 137/2024, do 20 de 

maio, polo que se establece a estrutura orgánica da Consellería de Medio Ambiente e Cambio 

Climático , ten atribuídas, entre outras, as funcións de realización de estudos, análises e informes 

técnicos en materia ambiental, incluíndo o establecemento de parámetros, técnicas e procedementos 

analíticos previstos nas normas ambientais, así como a investigación e desenvolvemento de 

metodoloxías analíticas en consonancia cos avances científicos e as disposicións normativas aplicables.   

2. Razóns de oportunidade  

A entidade pública empresarial Augas de Galicia, con base nas funcións que lle corresponden , 

desenvolve diferentes programas de control e vixilancia das masas de auga da demarcación 

hidrográfica de Galicia  Costa, entre os que se atopan:  

1. programa de control das captacións de auga destinada a consumo humano.  

2. programa de control de emisións ao mar.  

3. programa de control de pequenos encoros.  

4. programa adicional de control de praguicidas.  

A execución dos programas de control anteriormente descritos require a realización periódica de 

campañas de mostraxe e de análises físico -químicas, microbiolóxicas e de substancias prioritarias e 

preferentes, así como de controis específicos de praguicidas e de seguimento biolóxico en pequenos 

encoros  

Estas actuacións son imprescindibles para:  

a. Avaliar o estado das masas de auga.  

b. Garantir a protección das captacións destinadas ao abastecemento humano.  

c. Dar cumprimento ás obrigas derivadas da Directiva Marco da Auga e da restante normativa 

sectorial.  

d. Dispoñer da información necesaria para a planificación hidrolóxica e a adopción de medidas 

de protección ambiental.  

Non obstante, estas actuacións requiren a dispoñibilidade de medios técnicos altamente 

especializados, así como de infraestrutura analítica avanzada que permita garantir a fiabilidade, 

trazabilidade e calidade dos resultados, medios dos que non dispón actualmente Augas de Galicia 

en termos suficientes para atender de forma autónoma a totalidade das necesidades derivadas 

destes programas.  

O Decreto 164/1999, do 27 de maio, estableceu como funcións do Laboratorio de Medio Ambiente de 

Galicia , entre outr as, as seguintes : 

- a realización de estudios, informes técnicos e análises físicas, químicas, biolóxicas e edáficas 

sobre todos os  procesos que xeren degradación ambiental, xa sexan á atmosfera, ao medio 

acuático ou a xeración de residuos sólidos e a contaminación de solos ; 

- a caracterización de vertidos urbanos e industriais, inmisións e emisións de acordo coa 

normativa vixente ; 

- a coordinación, seguimento e analítica da Rede de Vixilancia e Control da Calidade do Aire e 

as actuais redes de Calidade de Augas, sen prexuízo das competencias que correspondan a 

outros organismos públicos ; ou 

- a realización de labor investigador das técnicas, metodoloxías e modelos de analítica en 

consonancia cos avances científicos e disposicións normativas aplicables ; 

Así, a intervención do Laboratorio de Medio Ambiente de Galicia  no marco das actuacións obxecto 

do acordo intégrase nun sistema estable, continuado e coordinado de control e vixilancia ambiental 

que require a participación e colaboración de distintos entes do sector público autonómico no 

exercicio das súas respectivas competencias.  

A información obtida mediante a execución dos programas de control constitúe ademais unha fonte 

esencial para a mellora continua dos procedementos analíticos, a validación de métodos, o 

seguimento das redes de control ambiental e o exercicio das funcións de referencia técnica que o 

ordenamento lle atribúe ao do Laboratorio de Medio Ambiente de Galicia . 

 

Os datos obtidos nas tomas de mostras incorpóranse á Rede Galega de Observación e Investigación 

Ambiental, a cal integra un conxunto coherente de puntos de mostraxe nos que, cunha frecuencia 

establecida, se rexistran variables ambientais e se recollen mostras de augas nas que se analizan 

contaminantes químicos, nutrientes e especies biolóxicas.  

 

Todos os datos xerados nestas actividades constitúen series temporais largas que permiten:  

 

a. A avaliación do estado químico e ecolóxico das masas de auga natural continentais, mariñas 

e de transición da Demarcación hidrográfica Galicia Costa en cumprimento da Directiva 

Marco da Auga.  

b. O seguimento dos cambios nos estado químico e ecolóxico das masa de auga naturais en 

cada un dos ciclos de planificación hidrolóxica da Demarcación Galicia Costa. Os datos deste 

seguimento permiten a avaliación das medidas de mellora definidas nos Plans hidrolóxicos 

quinquenais, e definir novas medidas para acadar o bo estado químico e ecolóxico das masa 

de auga naturais.  

c. O seguimento e avaliación dos efectos do Cambio Climático nos ecosistemas acuáticos, a 

través das series de datos temporais das variables ambientais físicas, químicas e biolóxicos 

de cada unha das masas de auga da Demarcación Galicia Costa, Liña 1 -  Reforzo do sistema 

de monitoreo e seguimento dos efectos do cambio climático e Liña 3 Reforzo do 

coñecemento científico en cambio climático e dos seus impacto oe Galicia, liñas do 

Obxectivo 7 –  Observación e I+D da Estratexia Galega de Cambio Climático e Enerxía 2050.  

No eido formal, esta colaboración ten o seu amparo na Lei 14/2013, de 26 de decembro, de 

racionalización do sector público autonómico, que contempla e promove, entre outras, a adopción 

de medidas dirixidas a unha maior eficiencia do gasto e a mellora da xestión do sector público 

autonómico e regula baixo estes principios a colaboración nese ámbito. En concreto, no seu artigo 8 

regula a autoprovisión de bens e de servizos dentro do propio sector público e no artigo 14 

establece a posibilidade de que a Administración Xeral da Comunidade Autónoma e as entidades do 

sector público autonómico formalicen acordos de colaboración ou cooperación para o servizo aos 

intereses xerais mediante o desempeño conxunto de tarefas de interese público da súa 

competencia.  

Tendo en conta o anterior, e dada a necesidade de garantir o cumprimento das obrigas legais de 

control e vixilancia da calidade das augas, adecuada aos principios de eficiencia e racionalización dos 

recursos públicos e conforme co marco xurídico aplicable ao sector público autonómico galego , as 

partes manifestan a súa vontade de colaboración e con tal finalidade conveñen en asinar o presente 

acordo.  

3. Obxectivos que se pretenden  

O obxecto deste acordo é regular a cooperación entre as partes asinantes de cara a unha adecuada 

programación e desenvolvemento da toma de mostra, análise e tratamento dos datos do programa 

de control de augas destinadas a consumo humano, do programa de control de emisións ao mar, do 

programa de control de pequenos encoros e do control adicional de praguicidas da demarcación 

hidrográfica de Galicia Costa.  

 

De conformidade co artigo 5 do Decreto 164/1999, do 27 de maio, polo que se establecen as 

competencias e funcións do Laboratorio de Medio Ambiente de Galicia, as análises que se realicen 

no Laboratorio de Medio Ambiente de Galicia serán de tipoloxía informativa.  

4. Compensación de custos  

Augas de Galicia compensará á  Consellería de Medio Ambiente e Cambio Climático, a través do 

Laboratorio de Medio Ambiente de Galicia , pertencente á  Dirección Xeral de Enerxías Renovables e 

Cambio Climático , polos gastos nos que incorra pola a realización dos traballos descritos na cláusula 

segunda. O ingreso realizarase mediante transferencia ao número de conta que a pertencente á  

Dirección Xeral de Enerxías Renovables e Cambio Climático  comunique.  

 

Os gastos totais estímanse nunha cantidade máxima de catro millóns cento oito mil oitocentos 

cincuenta e dous euros (4.108.852,00€)  e realizaranse con cargo á conta 219, “Outro inmobilizado 

inmaterial”  do Plan xeral de contabilidade pública de Galicia, coa seguinte distribución de anualidades:  

Anualidade  Importe (euros)  

2026   568.485,00€  

2027 1.027.213,00€ 

2028  1.027.213,00€ 

2029  1.027.213,00€ 

2030  458.728,00 €  

TOTAL  4.108.852,00 €  

 

O importe aboarase á Xunta de Galicia mensualmente, unha vez que a dirección técnica de Augas de 

Galicia emita o informe de conformidade á certificación dos gastos presentada pola Dirección Xeral de 

Enerxías Renovables e Cambio , que inclúa os traballos desenvolvidos no mes de referencia.  

No anexo II do acordo  de colaboración  desagréganse os  importes correspondentes aos conceptos a 

xustificar.  

O acordo de colaboración terá efectos dende o 13.07.2026 e manterá a súa vixencia ata o 12.07.2030.  

A vixencia d o acordo poderá ser prorrogada previo acordo expreso das partes  adoptado con 

anterioridade á súa finalización.  

Consonte ao disposto no artigo 48.3 da Lei 40/2015, de 1 de outubro o acordo contribúe a mellorar a 

eficiencia da xestión pública, a facilitar a utilización conxunta de medios e servizos públicos e á 

realización de actividades de utilidade pública.  

 

Santiago de Compostela, na data da sinatura electrónica  

O director de Augas de Galicia  

Roi Fernández Añón  

